
FRÍSTUNDABYGGÐ

BRINGUR ÚR LANDI DRUMBODDSSTAÐA
BLÁSKÓGABYGGÐ

N

N

Bláskógabyggð - Bringur frístundabyggð í landi Drumboddsstaða - DEILISKIPULAG

Hluti úr Aðalskipulagi Bláskógabyggðar 2015-2027,
ekki í kvarða

Uppdráttur þessi er teiknaður í hnitakerfinu ISN93 og byggir á uppréttri loftmynd frá
Loftmyndum ehf og upprunalegu mæliblaði frá 1979.

Greinargerð
Um er að ræða tillögu að nýju deiliskipulagi fyrir núverandi frístundahúsabyggð Bringur í landi Drumboddsstaða.
Svæðið var skipulagt af Trausta Leóssyni byggingafræðingi árið 1979 og hófst uppbygging litlu síðar. Tvær af
þremur röðum lóða eru næstum fullbyggðar og í undirbúningi er uppbygging á austustu röðinni. Frístundabyggðin
er á grónu holti sem nefnist Bringur og liggur miðja vegu milli Tungufljóts og Hvítár.

Markmið og helstu áherslur
Markmiðið með deiliskipulaginu er að skýra byggingarheimildir innan reitsins því búast má við umsóknum um
viðbyggingar, endurbætur, aukahús/gestahús ofl. á þegar byggðum lóðum. Nýju deiliskipulagi er auk þess ætlað
að festa lóðarmörk og stærð lóða. Lóðarstærðir í fasteignaskrá og á mæliblaði eru í góðu samræmi, en útlínur í
teiknigrunni landeignaskrár eru ónákvæmar og eru lóðarmörk í nýju deiliskipulagi því teiknuð upp og hnitsett á
grundvelli uppréttrar loftmyndar og mæliblaðsins.

Skipulagslegar forsendur
Deiliskipulagið er í samræmi við Aðalskipulag Bláskógabyggðar og er innan reits F87 sem er í allt 74ha að stærð.
Sú spilda sem hér um ræðir er um 12ha að stærð og sú eina sem hefur verið skipulögð og byggt eftir. Í stefnu
Aðalskipulags Bláskógabyggðar 2015-2027 segir að stefnt skuli að því að eldri frístundabyggðir verði
deiliskipulagðar. Þar kemur enn fremur fram að lóðir skuli vera á bilinu 1

2 til 1ha að stærð og nýtingarhlutfall ekki
hærra en 0,03. Skv. aðalskipulagsuppdrætti nær hverfisvernd vegna birkikjarrs aðeins inn á austurhluta reitsins,
en um það segir í aðalskipulagi á bls. 56: Innan náttúrulegra birkiskóga er einungis heimilt að gróðursetja
íslenskar trjátegundir eins og birki, víði og reyni. Þó er heimilt að grisja náttúrulegan skóg og gera göngustíga um
hann. Afmörkun hverfisverndar í aðalskipulagi er skv. kortlagningu Skógræktarinnar. Á kortasjá NÍ er svæðið
flokkað sem skógræktarsvæði, sjá nánar umfjöllun um gróður og jarðminjar.

Skipulag svæðisins var sett fram á mæliblaði árið 1979, með breytingu frá 1984, og sýnir lóðarskipan og vegi.
Uppbygging svæðisins hefur verið í samræmi við mæliblaðið, en þar eru lóðir málsettar og þar birtist einnig stærð
þeirra en þær eru ekki hnitsettar. Búið er að stofna allar lóðirnar í fasteignaskrá að lóð nr. 1 undanskilinni. Gott
samræmi er milli lóðarstærða í fasteignaskrá og á mæliblaði og byggir afmörkun lóða í deiliskipulagi þessu á
mæliblaðinu og skráningu í FMR.

Deiliskipulagsuppdráttur - mkv. 1:2.000

Byggingarskilmálar

1. Lóðir. Lóðir eru flestar í kringum 0,5 til 1,0ha að stærð. Lóðamörk skulu hnitsett í ISN93 hnitakerfi. Gefa
skal út lóðarblöð og þar skulu einnig koma fram kvaðir á lóðum, séu þær til staðar.

2. Byggingarreitir. Allar byggingar innan lóðar skal staðsetja innan byggingarreits, sem er 10m frá
lóðarmörkum. Undantekning frá þessu eru þegar byggð hús sem standa nær lóðarmörkum en 10m.

3. Byggingarheimild. Nýtingarhlutfall er 0,03 og skal samanlagt byggingarmagn á hverri lóð vera innan
þeirrar heimildar. Innan hverrar lóðar er heimilt að byggja eitt frístundahús, eitt aukahús og geymslu.
Hámarksstærð aukahúss er 40m².

4. Húsagerð. Hús skulu vera á 1 hæð með heimild fyrir svefnlofti. Hámarkshæð húsa í mæni er 6,5m.
Hæðarsetning grunnflatar húsa skal vera í eðlilegu samræmi við landhæð og gólfhæð vera á bilinu
40-60cm yfir aðliggjandi landi. Þar sem aðstæður krefjast má stalla hús, en hver stallur skal þó vera á 1
hæð.

5. Efnisval. Efnisval er frjálst að því tilskyldu að það uppfylli kröfur byggingarreglugerðar. Gæta skal
samræmis í útliti húsa innan hverrar lóðar.

6. Frágangur á lóðum og lóðarmörkum. Ekki er heimilt að spilla eða raska landi og núverandi birkikjarri,
fyrir utan það sem eðlilegt getur talist við byggingu húsa og lagningu vega. Forðast skal að planta
ágengum tegundum sem eiga á hættu að breiðast út fyrir lóðarmörk.

7. Lausabúnaður. Óheimilt er að láta lausabúnað standa til langframa (meira en 2 mánuði) innan lóðar, s.s.
gáma, bíla, hjólhýsi (stöðuhýsi), vélahluti, byggingarefni eða álíka muni. Lóðarhafi skal ávallt huga að lóð
sinni og halda henni sem hreinlegastri svo engin hætta stafi að búnaði og munum innan hennar né verði
þeir öðrum til ama.

8. Vegstæði og lagnabelti. Vegstæði skal vera að lágmarki 8m og rúma veg og lagnir meðfram vegi. Leitast
skal við að hafa heimreiðar hornréttar á veg og forðast gróður sem hindrar sýn ökumanna.

9. Fráveita. Öll fráveita skal vera skv. reglugerð um fráveitu og skólp nr. 798/1999. Fráveitulagnir skulu
liggja meðfram vegi og stígum. Þar sem um rotþrær er að ræða skal frágangur þeirra vera eins og mælt
er fyrir í leiðbeiningarriti nr. 03/01 frá Umhverfisstofnun. Staðetja skal hreinsivirki þannig að aðgengi
þjónustuaðila sem sjá um að tæma þau sé án hindrana.

10. Lagnir. Neysluvatnslagnir og raflagnir liggja meðfram vegum, innan vegstæðis. Allar lagnir skal leggja í
samráði við viðkomandi veitustofnanir.

11. Þjónusta. Sorphirða skal vera í samræmi við reglur sveitarfélagsins hverju sinni. Brunavarnir Árnessýslu
þjónusta slökkvistarf.

12. Kvaðir: Kvöð er um lagnabelti innan vegstæðis. Fari lagnabelti um lóð eða lóðir skal setja kvöð um slikt á
lóðarblaði.

13. Lóðarblöð. Á grundvelli deiliskipulags skal útbúa lóðarblöð. Þar skulu koma fram hnitsett lóðarmörk,
byggingarreitur, aðveitur og helstu kvaðir. Sé um að ræða lítilsháttar frávik á lóðarmörkum, skulu
lóðarblöð gilda.

Að öðru leyti skulu byggingar og staðarval þeirra vera í samræmi við gildandi Skipulags- og mannvirkjalög og
byggingarreglugerð.

Deiliskipulag þetta sem auglýst hefur verið skv.

1. mgr. 41. gr. skipulagslaga nr. 123/2010

m.s.br. frá _______ til ________ var samþykkt í

sveitarstjórn Bláskógabyggðar þann

____________________

Samþykkt deiliskipulags var auglýst í B-deild

Stjórnartíðinda þann_______________

Tákn Skýringar

Lóðamörk

Lóðarstærð í fermetrum

Byggingarreitur hámark

Lóðanúmer

Mörk skipulagssvæðis

Vegur

Núv. hús

Núv. rotþró

Ný rotþró, staðsetning leiðbeinandi

Mæliblað frá 1979, ekki í kvarða

Skilmálatafla

Skýringamynd, eldri lóðanúmer eru innan sviga - mkv. 1:3.000

Núverandi aðstæður
Lóðir og byggingar
Búið er að byggja á 14 af 22 lóðum og er elsta húsið frá 1981 (lóð nr.15). Ellefu hús voru byggð til viðbótar á árunum 1982-1993 en
tvö yngstu húsin eru nýlega byggð. Byggingarmagn er í öllum tilfellum innan leyfilegs nýtingarhlutfalls eins og það er skilgreint í
aðalskipulagi, (0,03). Einungis er búið að fullnýta byggingarheimildir á lóð nr. 21. Hús eru flest á einni hæð, sum með risi/svefnlofti. Á
mæliblaðinu frá 1979 eru ekki teiknaðir byggingarreitir og ekki eru heldur settir fram skilmálar. Á nokkrum lóðum eru hús byggð nær
lóðarmörkum en 10m eins og núgildandi skipulagsreglugerð gerir ráð fyrir en það er á lóðum nr. 7, 14, 15, 16 og 18. Í öllum tilvikum
er fjarlægð milli húsa nægileg m.t.t. brunavarna. Á lóð nr. 16 eru fjögur smáhýsi og verða þau sameinuð í eina byggingu sem
frístundahús en núv. sumarhús (28m²) yrði þá að aukahúsi lóðar. Byggingarmagn þeirra rúmast innan leyfilegs nýtingarhlutfalls lóðar.

Helstu breytingar á lóðum miðað við mæliblaðið eru:
· Lóð nr. 14 hefur verið stækkuð svo bílastæði og aðkoma verði innan lóðar og er það gert skv. samkomulagi lóðarhafa og

landeiganda landsins.
· Lóðir 1-2, 3-4 og 5-6 verða sameinaðar þannig að í stað sex lóða verða þær 3 og er það í samræmi við áherslur í gildandi

aðalskipulagi.

Fornminjar
Fyrir liggur aðal- og svæðisskráning fyrir Bláskógabyggð en ekki hefur verið gerð deiliskráning fyrir svæðið. Ekki er kunnugt um
fornminjar á svæðinu en samkvæmt 24. gr.laga um forminjar nr. 80/2012, segir:
Finnist fornminjar sem áður voru ókunnar, t.d. undir yfirborði jarðar, sjávar, vatns eða í jökli, skal skýra Minjastofnun Íslands frá fundinum
svo fljótt sem unnt er. Sama skylda hvílir á landeiganda og ábúanda er þeir fá vitneskju um fundinn. Ef fornminjar sem áður voru ókunnar
finnast við framkvæmd verks skal sá er fyrir því stendur stöðva framkvæmd án tafar. Skal minjastofnun Íslands láta framkvæma
vettvangskönnun svo fljótt sem auðið er svo skera megi úr um eðli og umfang fundarinns. Stofnuninni er skylt að ákveða svo fljótt sem
auðið er hvort verki megi fram halda og með hvaða skilmálum. Óheimilt er að halda framkvæmdum áfram nema með skriflegu leyfi
Minjastofnunar íslands.

Gróður og jarðminjar
Landið er upprunalega gróið holt sem einkennist af birki- og víðikjarri með grösugum bölum inni á milli. Töluvert hefur verið
gróðursett í landið á undanförnum 40 árum, aðallega á lóðarmörkum og upp við hús vestan til á reitnum. Svæðið er því orðið mjög
skjólgott og gróið. Skv. vistgerðarkorti Náttúrufræðistofnunar Íslands (NÍ) er ríkjandi vistgerð skógrækt, en í kring er birkiskógur.
Birkiskógur hefur ekki verið ruddur, hvorki vegna húsbygginga né gróðursetninga, heldur hefur verið gróðursett þar sem enginn
trjágróður var fyrir. Engar sérstakar jarðminjar eru innan skipulagsreits skv. kortasjá NÍ.

Aðkoma og vegir
Aðkoma er frá sérstökum aðkomuvegi sem tengist Einholtsvegi nr. 358 og er hann eingöngu ætlaður þessu svæði. Umferð að
frístundahúsi í landi Einholts, sem er stakt hús norðan við frístundabyggðina, fer eftir öðrum vegi sem liggur samhliða, handan við
skurðinn. Malarvegur liggur um allt hverfið, einnig að lóðum 3-6 sem eru óbyggðar. Þaðan liggur einnig slóði að lóðum 1 og 2. Þegar
þessar lóðir byggjast verður vegurinn fullgerður. Vegstæðið er um 8m breitt og meðfram því er gert ráð fyrir lagnabelti. Núverandi
vegur er innan þess svæðis. Bílastæði eru í sumum tilvikum á lóðarmörkum meðfram vegi og liggja stígar þaðan að húsum en í
sumum tilvikum liggur vegslóði heim að húsum.

Veitur og lagnir
Rafmagn kemur frá Rarik. Kalt vatn kemur úr Bláskógaveitu. Rotþrær eru við hvert hús og kemur staðsetning þeirra fram á
uppdrætti.

Umhverfismat skv. lögum um umhverfismat framkvæmda og áætlana nr. 111/2021
Um er að ræða þegar byggt hverfi og því eru helstu áhrifaþættir skipulagsins byggingarheimildir umfram það sem búið er að byggja.
Fyrirhugaðar framkvæmdar eru ekki tilkynningaskyldar og eru ekki talin hafa áhrif á a. íbúa og heilbrigði manna, c. land, landslag,
víðerni, jarðmyndanir, jarðveg, vatn, loft og loftslag, d. efnisleg verðmæti og menningarminjar. Varðandi áhrif á lið b. í 4. gr. laganna,
líffræðilega fjölbreytni með sérstakri áherslu á tegundir og búsvæði sem njóta verndar, er svæðið ekki talið sérstaklega viðkvæmt
svæði né heldur er um mjög víðtækar byggingarheimildir og því ekki talin þörf á mótvægisaðgerðum. Settir eru skilmálar um
takmörkun á raski á núverandi gróðri og því er núverandi gróðri ekki talin stafa hætta af fyrirhuguðum framkvæmdum. Ekki var talin
þörf á að meta aðra valkosti, þar sem um þegar byggt svæði er að ræða.

Númer lóða og staðföng
Númer lóða er skv. gömlu kerfi og samræmast ekki núgildandi reglum um staðfangaskráningu. Lóðir fá því nýtt númer og fá heitið
Bringur, 1, 2 osfrv. og verði röð lóða snúið við, þannig að við aðkomu inn á svæðið verði lóð 1 og hækkandi númer þaðan að endalóð,
sem í dag er nr. 1 en fær heitið Bringur 25, sjá skýringamynd.

Hnitaskrá í ISN93

Lóðamörk víkjandi

Hnit á lóðamörkum17

Ný hús til skýringar

Breyting 9. des. 2021.
Orðalag um fjölda aukahúsa á lóð breytt til samræmis við
samþykkt skipulagsnefndar frá fundi 10. nóv. 2021.

